
Arweiniad Ramadán i Reolwyr 
Lluniwyd yr arweiniad hwn i reolwyr a chyflogeion eraill sy’n gweithio gyda Mwslimiaid sy’n ymprydio yn ystod mis Ramadan. Ei bwrpas yw cynyddu’r ddealltwriaeth o ddefod Ramadan ac esbonio sut y gall rheolwyr a chydweithwyr fod yn gefnogol o staff a myfyrwyr Mwslimaidd sy’n ymprydio.  
Beth yw Ramadán a phryd mae hi? 
Ramadan yw nawfed mis calendr lleuadol Islam. Nid yw'n fis sefydlog mewn perthynas â'r calendr gorllewinol, ac mae'n dechrau pan welir y lleuad. Ymprydio yw pedwaredd golofn Islam. Yn ystod y mis hwn bydd Mwslimiaid defodol mewn oed yn rhoi'r gorau i fwyta, yfed, smygu ac anghenion corfforol eraill yn ystod oriau golau dydd. Mae Ramadan hefyd yn amser i Fwslimiaid buro'u henaid, ailganolbwyntio ar grefydd ac ymarfer ymataliaeth. Bydd yr ymprydio yn para 29 neu 30 o ddiwrnodau, yn dibynnu ar bryd y gwelir y lleuad. 
Sut mae Mwslimiaid yn ymarfer ymprydio? 
Yn ystod Ramadán, bydd Mwslimiaid yn deffro cyn y wawr am bryd o fwyd a elwir yn ‘Suhur’. Mae’r ymprydio’n dod i ben adeg machlud yr haul, a gelwir hyn yn ‘Iftar’ (sef torri’r ymprydio). Bydd y rhan fwyaf o Fwslimiaid yn torri’r ymprydio gyda dêts a dŵr. 
A oes eithriadau i ymprydio? 
Mae ymprydio yn ofynnol i bob Mwslim sy’n gadarn ei iechyd, sy’n oedolyn, sy’n gallu ac nad yw’n teithio. Mae eithriadau yn achos plant nad ydynt yn eu harddegau eto, pobl hŷn, pobl â salwch cronig a menywod beichiog neu sy’n bwydo ar y fron (sy’n gallu oedi’r ymprydio a’i wneud yn hwyrach). Gall pobl sy’ teithio hefyd oedi’r ymprydio, ynghyd â menywod sydd ar eu mislif.  
Cyngor ar gyfer rheoli staff a myfyrwyr sy’n ymprydio? 
Golyga ymprydio y gallai diffyg maeth dietegol ynghlwm ag aflonyddu ar batrymau cysgu arferol achosi i'r unigolion fod yn fwy blinedig na'r arfer. Efallai y bydd rhai yn teimlo'n benysgafn tuag at ddiwedd y dydd. 
Beth gallwch chi ei wneud i gefnogi Mwslimiaid sy’n ymprydio: 
· Trafodwch y trefniadau ar gyfer Ramadán cyn i’r mis ddechrau gyda’r aelod o staff 
· Gwnewch addasiadau rhesymol ar gyfer y diwrnod gwaith, er enghraifft dechrau’r gwaith yn hwyrach, neu adael yn gynnar, neu vice versa; cymeradwyo egwyl ginio fyrrach 
· Defnyddio gwyliau blynyddol i addasu patrymau gweithio yn ystod Ramadán
· Caniatáu amser i ffwrdd ar gyfer gweddïo yn ystod y dydd. Gallai fod dwy neu dair gwaith y dydd am oddeutu pum munud, a gellir gwneud hynny ym Mosg y Brifysgol neu mewn swyddfa briodol/ardal breifat fach. 
· Ceisiwch osgoi cynnal cyfarfodydd busnes neu ddigwyddiadau cymdeithasol yn ystod mis Ramadán. Gall Mwslimiaid fynychu digwyddiadau lle mae bwyd ar gael. Fodd bynnag, byddai’n cael ei werthfawrogi petai modd rhoi gwybod i’r staff o flaen llaw. 
Cydweithwyr nad ydynt yn Fwslimiaid 
Ni fyddai staff Mwslimaidd sy’n ymprydio yn disgwyl i staff nad ydynt yn Fwslimiaid beidio â bwyta. 
Yn ystod mis Ramadán, nid yw’n briodol i chi ddisgwyl i aelod o staff Mwslimaidd ymuno â chi am bryd o fwyd busnes. Gallai hyn wneud i’r aelod o staff Mwslimaidd deimlo’n lletchwith, ynghyd ag eraill yn y cyfarfod allai ofyn i’w hunan pam mae aelod o staff yno nad yw’n bwyta. 
Mae rhoi cynnig ar ymprydio yn ffordd dda i gydweithwyr nad ydynt yn Fwslimiaid ddeall a gwella eu dealltwriaeth o Ramadán. 
Mae’r ‘iftar’ (sef torri’r ymprydio adeg machlud yr haul) yn amser pan fydd ffrindiau a theulu’n ymgynnull i fwynhau bwyta ac yfed gyda’i gilydd. Mae Mwslimiaid yn croesawu pobl nad ydynt yn Fwslimiaid i ddod ac ymuno â nhw i wneud hyn. Cynigir Iftar drwy gydol y mis ym Mosg y Brifysgol ac ar Gampws y Bae yn ystod Ramadán. 
Beth sy’n digwydd ar ddiwedd Ramadán?
Diwedd Ramadán yw gŵyl Eid-ul Fitr, ac mae’n debygol y bydd staff Mwslimaidd yn debygol o ofyn am wyliau blynyddol yr adeg honno. Nid oes modd cadarnhau dyddiad gwirioneddol Eid o flaen llaw gan ei fod yn dibynnu ar weld y lleuad newydd. Ceisiwch fod mor hyblyg â phosib gyda cheisiadau ar gyfer gwyliau blynyddol yn ystod y cyfnod hwn. 
Rhestr Termau 
· Ramadán – enw nawfed mis y calendr Mwslimaidd 
· Ymprydio – peidio â bwyta nac yfed yn ystod golau’r dydd  
· Iftar – y pryd o fwyd sy’n cael ei fwyta i dorri’r ymprydio bob dydd 
· Suhur – y pryd o fwyd sy’n cael ei fwyta cyn dechrau ymprydio  
· Eid Ul Fitr – y dathliad yn dilyn ymprydio 
Gwybodaeth ddefnyddiol arall: 
Os oes gennych chi ymholiadau mewn perthynas â’r arweiniad sy’n ymwneud â Ramadán ac ymprydio, e-bostiwch y tîm cydraddoldeb yn equalopportunities@abertawe.ac.uk neu’r tîm Ffydd yn faith.campuslife@abertawe.ac.uk.

